
Татарстан Республикасы Министрлар Кабинетының

2014 ел, 31 декабрь, 1101 нче

карары белән расланды

Татарстан Республикасында социаль хезмәтләр күрсәтү белән тәэмин итүчеләр тарафыннан социаль хезмәт күрсәтүнең ярымстационар формасында социаль хезмәтләр күрсәтү тәртибе
I.  Гомуми нигезләмәләр
Татарстан Республикасында социаль хезмәтләр күрсәтү белән тәэмин итүчеләр тарафыннан социаль хезмәт күрсәтүнең ярымстационар формасында социаль хезмәтләр күрсәтү тәртибе (алга таба – Тәртип) Татарстан Республикасы карамагындагы социаль хезмәт күрсәтү оешмалары тарафыннан социаль хезмәт күрсәтүнең ярымстационар формасында социаль хезмәтләр күрсәтүне регламентлаштыра. Бу Тәртипнең гамәле шулай ук Татарстан Республикасында социаль хезмәтләр күрсәтү белән тәэмин итүчеләр  реестрына кертелгән социаль хезмәт күрсәтүнең ярымстационар формасында социаль хезмәтләр күрсәтүче дәүләткә карамаган социаль хезмәт күрсәтү оешмаларына һәм индивидуаль эшмәкәрләргә кагыла.
Ярымстационар формада социаль хезмәт күрсәтү социаль хезмәтләр күрсәтүдән файдаланучыларның тереклек эшчәнлеге шартларын яхшырту максатларында аларга вакытлыча, периодик рәвештә, бер тапкыр бирелә торган ярдәм, шул исәптән ашыгыч ярдәм күрсәтү юлы белән гамәлгә ашырыла.
Ярымстационар формада социаль хезмәт күрсәтү социаль хезмәтләр күрсәтү белән тәэмин итүчеләр тарафыннан тәүлекнең алар билгеләгән аерым бер вакытында гамәлгә ашырыла һәм социаль хезмәтләр күрсәтүнең индивидуаль программасы нигезендә социаль хезмәтләр күрсәтү комплексын үз эченә ала.
Социаль хезмәт күрсәтүнең ярымстационар формасында социаль хезмәтләр күрсәткәндә файдаланыла торган документларның бертип формалары Татарстан Республикасының Хезмәт, халыкны эш белән тәэмин итү һәм социаль яклау министрлыгы тарафыннан раслана, моңа законнар нигезендә федераль дәүләт хакимияте органнары тарафыннан билгеләнә торган документлар формалары керми.
Ярымстационар формада социаль хезмәт күрсәтүгә кабул ителә торган гражданнар үзләренә күрсәтелә торган социаль хезмәтләр исемлеге һәм эчтәлеге, аларны күрсәтү шартлары һәм кагыйдәләре, шулай ук ярымстационар формада социаль хезмәтләр күрсәткәндә гражданнарның үз-үзләрен тоту кагыйдәләре белән танышырга тиеш.
Социаль хезмәт күрсәтүнең ярымстационар формасында социаль хезмәтләр күрсәткәндә социаль хезмәтләр күрсәтү белән тәэмин итүче түбәндәгеләрне эшләргә  тиеш:
кеше һәм граждан хокукларын сакларга;

шәхеснең кагылгысызлыгын һәм социаль хезмәтләр күрсәтүдән файдаланучылар иминлеген тәэмин итәргә;

хезмәт күрсәтү белән тәэмин итүче үз эшчәнлеген алар нигезендә гамәлгә ашыра һәм социаль хезмәтләр күрсәтүдә нигез итеп файдалана торган  хокук билгели торган үз документлары белән социаль хезмәтләр күрсәтүдән файдаланучыларны (аларның законлы вәкилләрен) таныштыруны тәэмин итәргә;

социаль хезмәтләр күрсәтүдән файдаланучыларның шәхси һәм кыйммәтле әйберләренең сакланышын тәэмин итәргә;

социаль хезмәтләр күрсәтүдән файдаланучыларны социаль хезмәт күрсәтү оешмаларында  хезмәтләр күрсәтүдән файдаланганда элемтә хезмәтләре күрсәтүдән, шул исәптән «Интернет» мәгълүмат-телекоммуникация челтәреннән файдалану мөмкинлеге белән тәэмин итәргә;

социаль хезмәтләр күрсәтүдән файдаланучыларга куркынычсызлык техникасы, янгын куркынычсызлыгы, бирелә торган приборларны һәм җиһазларны эксплуатацияләү кагыйдәләре турында мәгълүмат бирергә;

социаль хезмәтләр күрсәтүдән файдаланучыларга социаль хезмәт күрсәтү оешмаларында булуның санитария-гигиена таләпләренә туры килә торган шартларын тәэмин итәргә;

социаль хезмәтләр күрсәтүдән файдаланучыларның социаль хезмәт күрсәтүнең стационар формасында социаль хезмәтләр күрсәтүгә хокукларын тормышка ашыруга бәйле булган башка вазыйфаларны башкарырга.

Социаль хезмәтләр күрсәтү барышында кылына торган гамәлләргә (гамәлләр кылмауга) карата шикаять бирү законнар нигезендә судка кадәр һәм (яки) суд тәртибендә башкарыла.

Социаль хезмәтләр күрсәтүдән социаль хезмәт күрсәтүнең ярымстационар формасында файдаланганда социаль хезмәтләр күрсәтүдән файдаланучылар социаль хезмәтләр күрсәтүдән баш тартырга хокуклы.

Социаль хезмәтләр күрсәтүдән файдаланучылар бу Тәртип нигезендә социаль хезмәтләр күрсәтү өчен кирәкле мәгълүматлар һәм документлар кертергә тиеш.
Бу Тәртиптә билгеләнгән саннан һәм (яки) күләмнән тыш күрсәтелә торган социаль хезмәтләргә гражданнар законнар нигезендә социаль хезмәтләр күрсәтү белән тәэмин итүче белән төзелгән шартнамәдә билгеләнә торган шартларда түли.
1.1. Социаль хезмәт күрсәтүнең ярымстационар формасында социаль  хезмәтләр күрсәтүдән файдалану өчен мөрәҗәгать итү тәртибе 
1.1.1. Социаль хезмәт күрсәтү турындагы мәсьәләне карау өчен нигез булып гражданның яки аның законлы вәкиленең Россия Федерациясе Хезмәт  һәм социаль яклау министрлыгы приказы белән раслана торган форма буенча төзелгән социаль хезмәт күрсәтү турындагы язмача  яки электрон формада бирелгән гаризасы йә аның мәнфәгатьләрендә башка гражданнарның, дәүләт органнарының, җирле үзидарә органнарының, иҗтимагый берләшмәләрнең гражданнарны социаль хезмәт күрсәтүгә мохтаҗ дип тануга һәм социаль хезмәтләр күрсәтүнең индивидуаль программасын төзүгә вәкаләтле Татарстан Республикасы дәүләт хакимияте органына турыдан-туры мөрәҗәгате йә ведомствоара хезмәттәшлек итү кысаларында тапшырылган гаризасы яки  мөрәҗәгате тора.
1.1.2. Социаль хезмәт күрсәтүнең ярымстационар формасында социаль хезмәтләр күрсәтү турында карар кабул итү өчен кирәкле документлар социаль хезмәтләр күрсәтүдән файдаланучы тарафыннан шәхсән бирелә йә федераль һәм республика законнары таләпләре нигезендә ведомствара мәгълүмати хезмәттәшлек итү кысаларында бирелергә тиеш.

1.2. Социаль хезмәт күрсәтүгә мохтаҗ дип танылган гражданнарны социаль хезмәтләр күрсәтүдән  файдалану турында мөрәҗәгать иткәндә һәм аларны күрсәтү барышында мәгълүмат белән тәэмин итүгә карата таләпләр
1.2.1. Социаль хезмәтләр күрсәтү белән тәэмин итүче ярымстационар формада социаль хезмәт күрсәтүгә мохтаҗ дип танылган гражданнарга (аларның законлы вәкилләренә) һәм социаль хезмәтләр күрсәтүдән файдаланучыларга (аларның законлы вәкилләренә) аларның хокуклары һәм бурычлары, социаль хезмәтләр күрсәтү төрләре, социаль хезмәт күрсәтүнең ярымстационар формасында социаль хезмәтләр күрсәтү вакытлары, тәртибе һәм шартлары, социаль хезмәт күрсәтүгә мохтаҗ дип танылган граждан (социаль хезмәтләр күрсәтүдән файдаланучы) өчен бу хезмәтләрне күрсәтүгә тарифлар һәм аларның кыйммәте йә алардан түләүсез файдалану мөмкинлеге турында аңлаешлы формада бушлай мәгълүмат бирүне гамәлгә ашыра.
1.2.2. Мәгълүмат бирү социаль хезмәтләр күрсәтү белән тәэмин итүче тарафыннан, электрон яки телефон элемтәсеннән, «Интернет» мәгълүмат-телекоммуникация  челтәреннән файдаланып, мәгълүматны үзенең рәсми сайтында, социаль хезмәтләр күрсәтү белән тәэмин итүче бүлмәсендә мәгълүмат стендларында, массакүләм мәгълүмат чараларында урнаштыру, гражданнарга  аларны шәхсән кабул иткәндә социаль хезмәтләр күрсәтү белән тәэмин итүчеләр бүлмәләрендә турыдан-туры консультация бирү юлы белән, һәркем файдалана ала торган ысуллар ярдәмендә гамәлгә ашырыла.
Социаль хезмәтләр күрсәтү һәм аларны гамәлгә ашыра торган социаль хезмәтләр күрсәтү белән тәэмин итүче турындагы мәгълүмат торышы «Кулланучылар хокукларын яклау  турында» 1992 ел, 7 февраль, 2300-1 нче Россия Федерациясе Законы таләпләренә туры килергә тиеш.

Гражданнар социаль хезмәтләр күрсәтү белән тәэмин итүченең эше, социаль хезмәтләр күрсәтү тәртибе турында мәгълүмат алу өчен шәхсән мөрәҗәгать иткәндә социаль хезмәтләр күрсәтү белән тәэмин итүченең белгече кабул иткәнне көтү өчен иң күп вакыт 15 минут тәшкил итә.
1.2.3. Социаль хезмәтләр күрсәтү белән тәэмин итүче «Россия Федерациясендә гражданнарга социаль  хезмәт күрсәтү нигезләре турында» 2014 ел, 28 декабрь,           ФЗ-442 нче Федераль законның 13 статьясы нигезендә үз эшчәнлеге турындагы мәгълүматны үз эченә алган һәркем файдалана алырлык мәгълүмат ресурсын формалаштыра, аны үз бүлмәсендә мәгълүмат стендларында, массакүләм мәгълүмат чараларында, «Интернет» мәгълүмат-телекоммуникация челтәрендә, шул исәптән үзенең рәсми сайтында урнаштыру ярдәмендә бу ресурстан һәркем файдалана алу мөмкинлеген тәэмин итә.

1.2.4. Социаль хезмәтләр күрсәтү турында дөрес булмаган, вакытын бозып  яки җитәрлек дәрәҗәдә тулы булмаган мәгълүмат бирелүгә карата социаль хезмәтләр күрсәтүдән файдаланучылар (аларның законлы вәкилләре) Россия Федерациясе законнарында билгеләнгән тәртиптә, шул исәптән суд тәртибендә шикаять бирә ала.

1.3. Социаль хезмәтләр күрсәтү иминлегенә карата таләпләр
1.3.1. Социаль хезмәтләр күрсәтү белән тәэмин итүче юридик зат буларак йә индивидуаль эшмәкәр буларак теркәлергә һәм түбәндәгеләргә ия булырга тиеш:

законнар нигезендә лицензияләнергә тиешле эшчәнлек төрләренә лицензияләргә, рөхсәтнамәләргә;

социаль хезмәтләр күрсәтүне җайга сала торган документларга, аларны күрсәтүне тикшерүдә тотуга;

законнар нигезендә ия булырга тиешле башка документларга.

Социаль хезмәтләр күрсәтү белән тәэмин итүче документларның актуальлеген, аларның үз вакытында яңартылып торуын һәм искергән документларның әйләнештән чыгарылуын даими тикшерүдә тотуны гамәлгә ашырырга тиеш.

1.3.2. Социаль хезмәтләр күрсәтү белән тәэмин итүченең биналары һәм урыннары федераль законнарда билгеләнгән янгын куркынычсызлыгы кагыйдәләренә; санитария-эпидемиология нормаларына, шулай ук федераль һәм республика законнары белән расланган башка нормаларга һәм таләпләргә, шул исәптән урыннарның күләмнәре һәм торышы буенча санитария-гигиена нормаларына һәм кагыйдәләренә җавап бирергә һәм күрсәтелә торган хезмәтләрнең сыйфатына тискәре йогынты ясый торган факторлар (югары  температура һәм һаваның дымлылыгы, тузан, газ исе, тавыш, вибрация һ.б.) тәэсиреннән якланган булырга тиеш.

1.3.3. Социаль хезмәтләр күрсәтү белән тәэмин итүченең проектлау чишелешләре һәм биналарын җиһазландыру социаль хезмәтләр күрсәтүдән файдаланучылар иминлеген, шул исәптән гадәттән тыш хәлләр вакытында җайлы һәм имин эвакуацияләүне тәэмин итәргә тиеш.

1.3.4. Җиһазлар, приборлар, аппаратура, инвентарь законнар нигезендә  санитария-эпидемиология кагыйдәләренә һәм нормативларына, шулай ук Россия Федерациясе законнарында билгеләнгән продукциянең куркынычсызлык таләпләренә җавап бирергә, эксплуатацияләү документлары нигезендә төгәл билгеләнештә файдаланылырга, техник яктан төзек хәлдә тотылырга һәм системалы рәвештә тикшерелеп торырга тиеш.

1.3.5. Социаль хезмәтләр күрсәтү белән тәэмин итүче федераль законнарда һәм Татарстан Республикасы законнарында билгеләнгән тәртиптә, аның гамәлгә кую документлары белән билгеләнгән функцияләрне үтәү, социаль хезмәтләр күрсәтүдән файдаланучыларның хокукларын һәм ирекләрен; социаль  хезмәт күрсәтү оешмасы белгечләре хокукларын һәм ирекләрен саклау өчен җавап бирә.

1.3.6. Социаль хезмәтләр күрсәтүдән файдаланучылар (аларның законлы вәкилләре) социаль хезмәтләр күрсәтүче оешма белгеченә билгеле булган  шәхси  характердагы мәгълүматның конфиденциальлегенә хокуклы. 
1.3.7. Шәхси характердагы мәгълүматны таратуга карата социаль хезмәтләр күрсәтүдән файдаланучылар (аларның законлы вәкилләре) Россия Федерациясе законнарында билгеләнгән тәртиптә, шул исәптән суд тәртибендә шикаять бирергә хокуклы.

1.4. Социаль хезмәтләр күрсәтүне кадрлар белән тәэмин итү дәрәҗәсенә карата таләпләр 
1.4.1. Социаль хезмәт күрсәтү белән тәэмин итүченең социаль хезмәтләрне сыйфатлы итеп  күрсәтү өчен кирәкле персоналы булырга тиеш.
1.4.2. Тиешле квалификация белән беррәттән, социаль хезмәтләр күрсәтү белән тәэмин итүченең белгечләре социаль хезмәтләр күрсәтүдән файдаланучыларның үзләренә карата ихтирамлы һәм гуманлы мөнәсәбәт күрсәтүләренә  хокукларын сакларга тиеш.
1.4.3. Социаль хезмәтләр күрсәтү белән тәэмин итүченең белгечләре социаль хезмәтләр күрсәткәндә гамәлгә кую документлары белән күздә тотылган таләпләрне, социаль хезмәтләр күрсәтү белән тәэмин итүченең эчке хезмәт тәртибе кагыйдәләрен үтәргә, вазыйфаи тәгълимнамәләр нигезендә үзләренә йөкләнгән функциональ бурычларны сыйфатлы итеп башкарырга, һөнәри этиканы төгәл үтәргә бурычлы.

1.4.4. Социаль хезмәтләр күрсәтү белән тәэмин итүченең белгечләре социаль хезмәтләрне үзләренең бурычларын, хокукларын һәм җаваплылыгын билгели торган вазыйфаи тәгълимнамәләр нигезендә күрсәтә.

1.5. Социаль хезмәтләр күрсәткән өчен түләү күләмен хисаплап чыгару
1.5.1. Социаль хезмәтләр күрсәтү шартларын билгеләү (бушлай йә түләүле яки өлешчә түләүле нигездә), социаль хезмәтләр күрсәтүдән файдаланучының җан башына уртача керемен хисаплап чыгару һәм социаль хезмәтләр күрсәткән өчен түләү күләмен хисаплап чыгару законнар таләпләре нигезендә социаль хезмәт күрсәтүгә кабул иткәндә социаль хезмәтләр күрсәтү белән тәэмин итүче тарафыннан гамәлгә ашырыла һәм  социаль хезмәтләр күрсәтүдән файдаланучының җан башына уртача кереме күләмен үзгәрү һәм (яки) социаль хезмәтләрне бушлай  күрсәтү өчен Татарстан Республикасында билгеләнгән җан башына уртача керем күләме үзгәрү турында мәгълүматлар алганда  законнарда билгеләнгән тәртиптә яңадан карала.

1.5.2. Социаль хезмәтләр күрсәткән өчен түләү, Татарстан Республикасы Министрлар Кабинетының «Социаль хезмәтләр күрсәткән өчен түләү күләмен һәм аны алу тәртибен раслау турында» 2014 ел, 29 ноябрь, 927 нче карарын исәпкә алып, социаль хезмәтләр күрсәтү турындагы шартнамә нигезендә социаль хезмәтләр күрсәтү белән тәэмин итүче тарафыннан алына.
1.6. Социаль хезмәтләр күрсәтүне туктату өчен нигезләр 
1.6.1. Социаль хезмәт күрсәтүнең ярымстационар формасында социаль хезмәтләр күрсәтүне туктату нигезләре булып түбәндәгеләр тора:

1) социаль хезмәтләр күрсәтүдән файдаланучының  (аның законлы вәкиленең) социаль хезмәт күрсәтүнең ярымстационар формасында социаль хезмәтләр күрсәтүдән баш тарту турындагы язма гаризасы;

2) социаль хезмәтләр күрсәтүнең индивидуаль программасы нигезендә социаль хезмәтләр күрсәтү вакыты чыгу һәм (яки) социаль хезмәтләр күрсәтү турындагы шартнамәнең гамәле вакыты чыгу;

3) социаль хезмәтләр күрсәтүдән файдаланучы (законлы вәкил) социаль хезмәтләр күрсәтү турындагы шартнамәдә каралган шартларны бозу;

4) социаль хезмәтләр күрсәтүдән файдаланучының үлеме яки социаль хезмәтләр күрсәтү белән тәэмин итүченең бетерелүе (эшчәнлеге туктатылу);

5) социаль хезмәтләр күрсәтүдән файдаланучыны хәбәрсез урында юк яки үлгән дип тану турындагы суд карары;

6) социаль хезмәтләр күрсәтүдән файдаланучы иректән мәхрүм итү рәвешендә җаза үтәргә хөкем ителү.

1.7. Социаль хезмәтләр күрсәтү нәтиҗәләрен бәяләү
1.7.1. Социаль хезмәтләр күрсәтү нәтиҗәләрен бәяләү социаль хезмәтләр күрсәтү сыйфатын исәпкә алып гамәлгә ашырыла һәм социаль хезмәт күрсәтүнең ярымстационар формасында социаль хезмәт күрсәтүнең тулылыгын бәяләүне, шул исәптән күрсәтелә торган социаль хезмәтләр күләмен, социаль хезмәтләр күрсәтү вакытларын, социаль хезмәтләр күрсәтүнең тулылыгын бәяләргә ярдәм итә торган  башка критерийларны, социаль хезмәтләр күрсәтүнең үз вакытында гамәлгә ашырылуын, шул исәптән социаль хезмәтләр күрсәтүдән файдаланучының мохтаҗлык дәрәҗәсен исәпкә алып, социаль хезмәт күрсәтүнең нәтиҗәлелеген (файдалы булуын) (социаль хезмәтләр күрсәтүдән файдаланучының тереклек эшчәнлеге шартларын яхшыртуын) үз эченә ала.

1.7.2. Социаль-көнкүреш хезмәтләре күрсәтү сыйфатын бәяләү түбәндәгеләрне бәяләүне үз эченә ала:
1) социаль хезмәтләр күрсәтү урыннарын; алар күләмнәре, урнашуы һәм  конфигурациясе буенча, социаль хезмәтләр күрсәтүдән файдаланучылар үзенчәлеген исәпкә алып, социаль хезмәтләрнең барлык төрләрен күрсәтү мөмкинлеген тәэмин итәргә, санитария-гигиена нормаларына һәм таләпләренә җавап бирергә тиеш;

2) җиһазларны һәм җайланмаларны; алар файдалануда уңай булырга, социаль хезмәтләр күрсәтүдән файдаланучыларның физик хәлен исәпкә алып сайланырга,  санитария-гигиена нормаларына җавап бирергә тиеш;

3) туклануны; ул сыйфатлы продуктлардан әзерләнергә, калориясе буенча социаль хезмәтләр күрсәтүдән файдаланучылар ихтыяҗын канәгатьләндерергә, туклануның билгеләнгән нормаларына, санитария-гигиена таләпләренә һәм нормаларына туры килергә тиеш;

4) социаль хезмәтләр күрсәтү белән тәэмин итүче күрсәтә торган башка социаль-көнкүреш хезмәтләрен.

1.7.3. Социаль-медицина хезмәтләре күрсәтү сыйфатын бәяләү түбәндәгеләрне бәяләүне үз эченә ала:

1) социаль хезмәтләр күрсәтүдән файдаланучылар сәламәтлеген саклауга бәйле булган процедураларны үз вакытында һәм кирәкле күләмдә үткәрүне;

2) социаль хезмәтләр күрсәтүдән файдаланучыларга аларның сәламәтлекләре торышындагы тайпылышларны ачыклау өчен күзәтү үткәрүне;

3) социаль хезмәтләр күрсәтүдән файдаланучылар сәламәтлеген саклауга бәйле булган процедуралар, савыктыру чаралары үткәрүне; алар төгәллек һәм саклык белән, социаль хезмәтләр күрсәтүдән файдаланучыларга бернинди зыян салмыйча гамәлгә ашырылырга тиеш;

4) социаль хезмәтләр күрсәтүдән файдаланучыларга социаль-медицина мәсьәләләре буенча консультация бирү чараларын; алар социаль хезмәтләр күрсәтүдән файдаланучыларга үзләре алдында тора торган сәламәтлекләрен саклауга бәйле булган тәгаен проблемаларны дөрес аңлауда һәм хәл итүдә  квалификацияле ярдәм күрсәтүне тәэмин итәргә тиеш;

5) адаптив физик культура буенча дәресләр үткәрүдә ярдәм күрсәтүне; ул социаль хезмәтләр күрсәтүдән файдаланучылар тарафыннан аларның сәламәтлеге өчен кулай һәм имин булган физик күнегүләр комплексын сәламәтлекләрен ныгыту өчен системалы рәвештә үткәрү максатларында өйрәнүне тәэмин итәргә тиеш;

6) социаль хезмәтләр күрсәтү белән тәэмин итүче тарафыннан күрсәтелә торган башка социаль-медицина хезмәтләрен.

1.7.4. Социаль-психологик хезмәтләр күрсәтү сыйфатын бәяләү түбәндәгеләрне бәяләүне үз эченә ала:

1) социаль-психологик консультация үткәрүне; ул социаль хезмәтләр күрсәтүдән файдаланучыларга шәхесара мөнәсәбәтләрне җайга салу буенча, шул исәптән гаилә низагларын кисәтү һәм җиңеп чыгу өчен квалификацияле ярдәм күрсәтүне тәэмин итәргә тиеш;

2) психологик ярдәмне; аны күрсәтү социаль хезмәтләр күрсәтүдән файдаланучыга эчке ресурсларын ачуда һәм мобилизацияләүдә, килеп чыккан социаль-психологик проблемаларны хәл итүдә ярдәм итәргә тиеш;

3) социаль-психологик патронажны; ул социаль хезмәтләр күрсәтүдән файдаланучыларны системалы рәвештә күзәтү нигезендә психик яктан уңайсызлык  тудыра торган хәлләрне, шәхси (шәхеснең эчке) яки шәхесара низагны һәм  социаль хезмәтләр күрсәтүдән файдаланучыларның тереклек эшчәнлеге шартларын начарайта торган башка хәлләрне аларга кирәкле социаль-психологик хезмәтләр күрсәтү максатларында үз вакытында ачыклауны тәэмин итәргә тиеш;

4) социаль хезмәтләр күрсәтү белән тәэмин итүче күрсәтә торган башка социаль-психологик хезмәтләрне.

1.7.5. Социаль-педагогик хезмәтләр күрсәтү сыйфатын бәяләү түбәндәгеләрне бәяләүне үз эченә ала:

1) социаль-педагогик коррекцияләүне; аны гамәлгә ашыру социаль хезмәтләр күрсәтүдән социаль хезмәт күрсәтүнең ярымстационар формасында файдаланучылар мохтаҗ булган квалификацияле һәм нәтиҗәле педагогик ярдәм күрсәтүне тәэмин итәргә тиеш;

2) социаль хезмәтләр күрсәтүдән файдаланучыларның позитив мәнфәгатьләрен формалаштыруны, аларның буш вакытларын оештыруны; алар социаль хезмәтләр күрсәтүдән файдаланучыларның социомәдәни һәм рухи ихтыяҗларын канәгатьләндерүне, белем дәрәҗәсен, аралашу өлкәсен киңәйтүне, социаль хезмәтләр күрсәтүдән файдаланучыларның иҗади активлыгын арттыруны тәэмин итәргә тиеш;
3) социаль хезмәтләр күрсәтү белән тәэмин итүче күрсәтә торган башка социаль-педагогик хезмәтләрне.
1.7.6. Социаль-хезмәт хезмәтләре күрсәтү сыйфатын бәяләү түбәндәгеләрне бәяләүне үз эченә ала:

1) инвалидларның (шул исәптән инвалид балаларның) үз мөмкинлекләре нигезендә социаль хезмәт күрсәтүдән файдалануына яки белем һәм (яки) квалификация алуына булышлык күрсәтүгә бәйле булган хезмәтләр күрсәтү сыйфатын;
2) социаль хезмәтләр күрсәтүдән файдаланучыларның хезмәт белән шөгыльләнү мөмкинлекләреннән файдалануга һәм аларны үзләре булдыра ала торган һөнәри күнекмәләргә өйрәтү буенча үткәрелә торган чараларны, аларның җитәрлек булуын һәм үз вакытында башкарылуын;

3) эшкә урнаштыруга булышуда ярдәм күрсәтү буенча үткәрелә торган чараларны;

4) социаль хезмәтләр күрсәтү белән тәэмин итүче күрсәтә торган башка социаль-хезмәт хезмәтләрен.

1.7.7. Социаль-хокукый хезмәтләр күрсәтү сыйфатын бәяләү түбәндәгеләрне бәяләүне үз эченә ала:

1) документларны рәсмиләштерүдә һәм яңадан алуда ярдәм күрсәтүне; ул  социаль хезмәтләр күрсәтүдән файдаланучыларга кирәкле документларның эчтәлеген аларның билгеләнешенә карап аңлатуны, бәян итүне һәм документлар текстын  язуны (кирәк булганда) яки форма бланкларын тутыруны, иярчен хатлар язуны тәэмин итәргә тиеш;

2) социаль хезмәтләр күрсәтүдән файдаланучыларга юридик хезмәтләр күрсәтүдән файдалануда ярдәм күрсәтүнең нәтиҗәлелеген; ул социаль хезмәтләр күрсәтүдән файдаланучы алдында тора торган хокукый проблемаларны үз вакытында һәм объектив хәл итүне тәэмин итәргә тиеш;

3) социаль хезмәтләр күрсәтү белән тәэмин итүче күрсәтә торган башка социаль-хокукый хезмәтләрне.

1.7.8. Тереклек эшчәнлегендә чикләүләр булган социаль хезмәтләр күрсәтүдән файдаланучыларның, шул исәптән инвалид балаларның, коммуникатив потенциалын арттыру максатларында күрсәтелгән хезмәтләр сыйфатын бәяләү түбәндәгеләрне бәяләүне үз эченә ала:

1) инвалидларны (инвалид балаларны) тернәкләндерүнең техник чараларыннан файдалануга өйрәтүне; ул инвалидларның (инвалид балаларның) бу чаралардан мөстәкыйль файдалана алу буенча гамәли күнекмәләрен үстерергә тиеш;

2) социаль-тернәкләндерү чараларын үткәрүне; алар социаль хезмәтләр күрсәтүдән файдаланучының җәмгыять белән үзара  бәйләнешен яхшыртырга тиеш;

3) тереклек эшчәнлегендә чикләүләр булган социаль хезмәтләр күрсәтүдән файдаланучыларның, шул исәптән инвалид балаларның, коммуникатив потенциалын арттыру максатларында социаль хезмәтләр күрсәтү белән тәэмин итүче күрсәткән башка хезмәтләрне.

1.7.9. Социаль хезмәт күрсәтүнең ярымстационар формасында ашыгыч социаль хезмәтләр күрсәтү сыйфатын бәяләү социаль хезмәтләр күрсәтүдән файдаланучының тәгаен социаль хезмәтләр күрсәтүгә булган ихтыяҗына карата кулланыла торган күрсәтелгән социаль хезмәтләрнең үз вакытында һәм тулы күләмдә гамәлгә ашырылуын бәяләүне үз эченә ала.

II. Гаиләгә һәм балаларга социаль ярдәм күрсәтү үзәкләрендә, халыкка социаль хезмәт күрсәтү буенча комплекслы үзәкләрнең гаиләгә һәм балаларга социаль ярдәм күрсәтү бүлекләрендә социаль хезмәт күрсәтүнең ярымстационар формасында социаль хезмәтләр күрсәтү тәртибе
2.1. Социаль хезмәтләр күрсәтү өчен кирәкле документлар исемлеге
2.1.1. Гаиләгә һәм балаларга социаль ярдәм күрсәтү үзәкләренә, халыкка социаль хезмәт күрсәтү буенча комплекслы үзәкләрнең гаиләгә һәм балаларга социаль ярдәм күрсәтү бүлекләренә кергәндә тапшырыла торган документлар исемлеге:

	Т/с
	Тапшырыла торган документлар исемлеге
	Документ тапшыруны гамәлгә ашыручы оешма
	Документның гамәлдә булу вакыты 




	1
	2
	3
	4

	1.
	Социаль хезмәтләр күрсәтүнең индивидуаль программасы
	Россия Федерациясе субъекты-ның социаль хезмәтләр күрсә-түнең индивидуаль програм-масын төзүгә вәкаләтле дәүләт хакимияте органы
	социаль хезмәтләр күрсәтүнең индивидуаль программасында күрсәтелгән

	2.
	Шәхесне таныклый торган документ
	Федераль миграция хезмәтенең территориаль органы, хәрби комиссариат бүлеге, Россия Федерациясе Тышкы эшләр министрлыгының Консуллык департаменты, граждан хәле актларын язу органы, чит ил дәүләтенең компетентлы орган-нары яки законнар нигезендә шәхесне таныклый торган документ бирергә вәкаләтле башка органнар 
	законнар нигезендә

	3. 
	Социаль хезмәтләр күрсә-түдән файдаланучының яшәү урыны Татарстан Республикасында булуны раслый торган документ (бу Тәртипнең 2.1.2 нче пунктында каралган очрактан тыш) 
	Федераль миграция хезмәтенең Татарстан Республикасы буенча идарәсенә караган территориаль орган, суд
	законнар нигезендә

	Балигъ булганнарга өстәмә рәвештә түбәндәгеләр  бирелә: 

	4. 
	Гражданны гадәттән тыш хәлләр, кораллы мил-ләтара (этносара) низаг-лар аркасында зыян күргән затларга кертүне раслый торган билге-ләнгән үрнәктәге доку-мент*

	дәүләт хакимиятенең вәкаләтле башкарма органнары, оешмалар һәм комиссияләр
	билгеләнгән үрнәктәге доку-ментта күрсәтелгән

	5. 
	Гражданны социаль хезмәт күрсәтүгә мохтаҗ дип тану турында карар**
	Татарстан Республикасы Хез-мәт, халыкны эш белән тәэмин итү һәм социаль яклау министрлыгының территориаль органы 
	законнар нигезендә

	6. 
	Яшәү урыны буенча граждан белән бергә теркәлгән затлар турын-дагы мәгълүматны үз эченә алган документ***
	торак-эксплуатация оешмалары, җирле үзидарә органнары 
	30 көн

	7.
	Яшәү урыны буенча граждан белән бергә яшәүче затларны аның гаилә әгъзаларына кер-түне раслый торган документлар күчермәләре
****
	Федераль миграция хезмәтенең территориаль органнары һәм аларның структур бүлекчәләре,  территориаль граждан хәле актларын язу  органнары 
	законнар нигезендә

	8.
	Гражданның, аның гаилә әгъзаларының Россия Федерациясе Хөкүмә-тенең «Социаль хезмәт-ләрне бушлай күрсәтү өчен җан башына уртача керемне хисаплап чыгару кагыйдәләрен раслау турында» 2014 ел, 18 октябрь, 1075 нче карары  нигезендә аның җан башына уртача керемен билгеләгәндә  исәпкә алына һәм соңгы 12 айда файдаланылган социаль хезмәтләрне күрсәткән өчен түләү күләмен хисаплап чыгару өчен файдаланыла торган ак-чалата керемнәре булу (булмау) турында доку-ментлар (мәгълүматлар) ***
	керемнәре булу (булмау) турында документлар (мәгълү-матлар) бирүгә вәкаләтле органнар (оешмалар)
	законнар нигезендә


* гадәттән тыш хәлләр, кораллы милләтара (этносара) низаглар аркасында зыян күргән гражданнар өчен тапшырыла;  
** бу Тәртипнең 2.2.2 нче пунктындагы «в» - «е» пунктчаларында күрсәтелгән ташламалы категорияләрдәге гражданнар өчен тапшырыла;
*** бу Тәртипнең 2.2.2 нче пунктындагы «а» - «е» пунктчаларында күрсәтелгән ташламалы категориядәге гражданнар өчен тапшырыла;  
**** бу Тәртипнең 2.2.2 нче пунктындагы «г» пунктчасында күрсәтелгән ташламалы категориядәге гражданнар өчен тапшырыла.  
2.1.2. Социаль хезмәтләр күрсәтүдән файдаланучының яшәү урыны Татарстан Республикасында булуны раслый торган документ социаль хезмәтләр күрсәтү белән тәэмин итүче ведомствоара мәгълүмати хезмәттәшлек итүдә катнашкан очракта социаль хезмәтләр күрсәтүдән файдаланучы тарафыннан бирелми. Бу вакытта социаль хезмәтләр күрсәтү белән тәэмин итүче әлеге документны ведомствоара хезмәттәшлек итү тәртибендә ала, социаль хезмәтләр күрсәтүдән файдаланучы бу документны үз инициативасы буенча кертә ала.
Социаль хезмәтләр күрсәтү өчен кирәкле булган һәм ведомствоара мәгълүмати хезмәттәшлек итү кысаларында кертелергә тиешле башка документлар юк.

2.2. Социаль хезмәтләрне бушлай йә түләүле яки өлешчә түләүле нигездә күрсәтү 

кагыйдәләре
2.2.1. Гаиләгә һәм балаларга социаль ярдәм күрсәтү үзәкләрендә, халыкка социаль хезмәт күрсәтү буенча комплекслы үзәкләрнең гаиләгә һәм балаларга социаль ярдәм күрсәтү бүлекләрендә социаль хезмәт күрсәтүнең ярымстационар формасында социаль хезмәтләр түләүле яки өлешчә түләүле нигездә (гражданнарга социаль хезмәт күрсәтү нигезләре турындагы федераль законнарга таянып һәм бу Тәртипнең I бүлегендәге 1.5 бүлекчәне исәпкә алып билгеләнә торган күләмдә) күрсәтелә, моңа бу Тәртипнең 2.2.2 нче пунктында күрсәтелгән һәм аларга әлеге социаль хезмәтләр түләүсез күрсәтелә торган социаль хезмәтләр күрсәтүдән файдаланучылар керми. 

2.2.2. Гаиләгә һәм балаларга социаль ярдәм күрсәтү үзәкләрендә, халыкка социаль хезмәт күрсәтү буенча комплекслы үзәкләрнең гаиләгә һәм балаларга социаль ярдәм күрсәтү бүлекләрендә социаль хезмәт күрсәтүнең ярымстационар формасында социаль хезмәтләр түбәндәгеләргә бушлай күрсәтелә:

а) балигъ булмаганнарга;

б) гадәттән тыш хәлләр, кораллы милләтара (этносара) низаглар аркасында зыян күргән затларга;

в) социаль адаптацияләнүдә кыенлыклар кичерүче баласы яки балалары (шул исәптән опекада, попечительлектә) булуга бәйле рәвештә социаль хезмәт күрсәтүгә мохтаҗ дип танылган гражданнарга;  

г) гаиләләрендә балигъ булмаган балалар тәрбияләнүче һәм гаиләләрендә гаилә эчендәге нигазлар (шул исәптән наркотикларга яки алкогольгә бәйле булган затлар, комарлы уеннар белән мавыгучы затлар, психикасы бозылудан  интегүче затлар белән), җәбер-золым булуга бәйле рәвештә социаль хезмәтләр күрсәтүгә мохтаҗ дип танылган гражданнарга;

д) гаиләләрендә даими рәвештә чит кеше каравына мохтаҗ инвалид бала булуга бәйле рәвештә социаль хезмәт күрсәтүгә мохтаҗ дип танылган гражданнарга;
е) эшләре һәм яшәргә акчалары булмау аркасында социаль хезмәт күрсәтүгә мохтаҗ дип танылган гражданнарга;
ж) җан башына уртача керемнәре социаль хезмәтләрне бушлай  күрсәтү өчен Татарстан Республикасында билгеләнгән җан башына уртача керем күләменнән түбәнрәк яки аңа тигез булган социаль хезмәтләр күрсәтүдән файдаланучыларга.
2.3. Татарстан Республикасында социаль хезмәтләр күрсәтү белән тәэмин итүчеләр эшчәнлегенә карата таләпләр
2.3.1. Социаль хезмәтләрне ярымстационар формада күрсәтү социаль хезмәтләр күрсәтү белән тәэмин итүче һәм граждан (аның законлы вәкиле) арасында төзелә торган социаль хезмәтләр күрсәтү турындагы шартнамә нигезендә бу Тәртипнең 2.1.1 нче пунктында күрсәтелгән документлар кертелгән шартларда социаль хезмәтләр күрсәтү белән тәэмин итүчегә социаль хезмәтләр күрсәтүнең индивидуаль программасы кертелгән көннән бер тәүлек эчендә гамәлгә ашырыла. 

Социаль хезмәтләр күрсәтү турындагы шартнамәнең әһәмиятле шартлары булып социаль хезмәтләр күрсәтүнең индивидуаль программасы белән билгеләнгән нигезләмәләр, шулай ук социаль хезмәтләр түләүләре яки өлешчә түләүле нигездә күрсәтелсә, аларның кыйммәте тора. 
2.3.2. Мөрәҗәгатьләрне һәм күрсәтелгән социаль хезмәтләрне исәпкә алу мөрәҗәгатьләрне һәм күрсәтелгән социаль хезмәтләрне исәпкә алу журналында, шулай ук социаль хезмәтләр күрсәтүдән файдаланучының шәхси карточкаларында алып барыла.
2.3.3. Социаль хезмәт күрсәтүнең ярымстационар формасында социаль хезмәтләр күрсәтү аларның социаль хезмәтләр күрсәтүдән файдаланучылар өчен керә алырлык булуы турындагы, санитария нормаларына һәм кагыйдәләренә, хезмәтне саклауның һәм янгынга каршы куркынычсызлыкның норматив таләпләренә туры килүе хакындагы; коммуналь-көнкүреш хезмәте күрсәтү чаралары һәм телефон элемтәсе белән тәэмин ителү турындагы; махсус һәм табельле җиһазлар, стандартлар, техник шартлар, башка норматив документлар таләпләренә җавап бирә торган аппаратура һәм приборлар белән җиһазландырылуы хакындагы законнарга җавап бирүче һәм күрсәтелә торган социаль хезмәтләрнең тиешле сыйфатын тәэмин итүче бинада (биналарда) яки урыннарда гамәлгә ашырылырга тиеш.

2.3.5. Бу Тәртипнең II бүлеген җайга салу Татарстан Республикасы территориясендә урнашкан гаиләгә һәм балаларга социаль ярдәм күрсәтү үзәкләрендә, халыкка социаль хезмәт күрсәтү буенча комплекслы үзәкләрнең гаиләгә һәм балаларга социаль ярдәм күрсәтү бүлекләрендә социаль хезмәт күрсәтүнең ярымстационар формасында социаль хезмәтләр күрсәтүдән файдалануга кагыла.

2.4. Социаль хезмәтләр күрсәтү стандарты
2.4.1. Гаиләгә һәм балаларга социаль ярдәм күрсәтү үзәкләрендә социаль хезмәтләр күрсәтү исемнәре, тасвирламасы һәм аларны күрсәтү күләмнәре һәм аларда социаль хезмәт күрсәтүнең ярымстационар формасында социаль хезмәтләр  күрсәтү нәтиҗәләрен бәяләү һәм аларның сыйфаты күрсәткечләре бу Тәртипкә теркәлгән 1 нче кушымтада китерелә. 
2.4.2. Гаиләләрендә даими рәвештә чит кеше каравына мохтаҗ инвалид (инвалид бала) булуга бәйле рәвештә социаль хезмәт күрсәтүгә мохтаҗ дип танылган гражданнарга социаль хезмәт күрсәтүнең ярымстационар формасында  социаль хезмәтләр күрсәтү социаль хезмәтләр күрсәтүнең индивидуаль программасы гамәлдә булган вакытта елга 2 тапкыр гамәлгә ашырыла.
Социаль хезмәтләр күрсәтүдән файдаланучыларның башка категорияләренә социаль хезмәт күрсәтүнең ярымстационар формасында  социаль хезмәтләр  күрсәтү, булган яки реаль килеп чыгарга мөмкин булган проблемалы хәлнең асылын һәм сәбәпләрен ачыклаудан, хезмәтләр күрсәтүдән файдаланучының яшь һәм шәхси үзенчәлекләреннән, аның даирәсе үзенчәлегеннән һәм тереклек эшчәнлегенең башка тасвирламаларыннан; хезмәтләр күрсәтүдән файдаланучының үз тормыш проблемаларының бер өлешен мөстәкыйль хәл итәргә сәләтле булуыннан һәм аның реаль зарурлыгыннан һәм башка объектив хәлләрдән чыгып, 1 елга кадәр вакытка гамәлгә ашырыла. Социаль хезмәтләр күрсәтүдән файдаланучыларга уңай булсын  өчен хезмәтләр социаль хезмәтләр күрсәтүче үзе урнашкан урыннан читтә ача торган участок консультация пунктларында, шулай ук, бу Тәртипнең һәм законнарның барлык таләпләрен мәҗбүри үтәп, башка оешмалар базасында күрсәтелергә мөмкин.  Участок консультация пунктлары социаль хезмәтләр күрсәтү белән тәэмин итүче раслаган нигезләмәгә таянып эшли.
Эш көне башлану, төгәлләнү вакыты һәм төшке ял вакыты социаль хезмәтләр күрсәтү белән тәэмин итүченең эчке хезмәт тәртибе кагыйдәләре белән регламентлана.
Үзгәрүчән эш вакыты режимында эшләгәндә эш көне башлану, төгәлләнү яки эш көненең (сменаның) гомуми озынлыгы администрация һәм социаль хезмәтләр күрсәтү белән тәэмин итүче хезмәткәрләре арасындагы килешү белән билгеләнә.
2.4.3. Гаиләгә һәм балаларга социаль ярдәм күрсәтү үзәкләрендә (бүлекләрендә) социаль хезмәт күрсәтүнең ярымстационар формасында социаль хезмәтләр күрсәтүне финанслауның җан башына нормативы ел саен Татарстан Республикасы Министрлар Кабинеты тарафыннан билгеләнә.

2.4.4. Гаиләгә һәм балаларга социаль ярдәм күрсәтү үзәкләрендә, халыкка социаль хезмәт күрсәтү буенча комплекслы үзәкләрнең гаиләгә һәм балаларга социаль ярдәм күрсәтү бүлекләрендә  ярымстационар формада социаль хезмәтләр күрсәткәндә «Россия Федерациясендә гражданнарга социаль хезмәт күрсәтү нигезләре турында» 2013 ел, 28 декабрь,  ФЗ-442 нче Федераль законның                       19 статьясындагы 4 нче пункт нигезендә инвалидлар һәм, аларның тереклек эшчәнлекләрендәге чикләүләрне исәпкә алып, башка затлар өчен социаль хезмәтләр күрсәтүдән һәркем файдалана алу шартлары тәэмин ителергә тиеш.
V. Гаиләгә һәм балаларга социаль ярдәм күрсәтү үзәкләрендә, халыкка социаль хезмәт күрсәтү буенча  комплекслы үзәкләрнең гаиләгә һәм балаларга социаль ярдәм күрсәтү бүлекләрендә ашыгыч социаль хезмәтләр күрсәтү тәртибе

5.1. Ашыгыч социаль хезмәтләр күрсәтү өчен кирәкле документлар исемлеге
5.1.1. Ашыгыч социаль хезмәтләр күрсәтү турында карар кабул итү һәм ашыгыч социаль хезмәтләр күрсәтүдән файдалану өчен социаль хезмәтләр күрсәтүдән файдаланучы өчен тапшырылырга тиешле документлар:

	Т/с
	Ашыгыч социаль хезмәтләр күрсәтү өчен кирәкле документлар исемлеге 
	Документ тапшыруны гамәлгә ашыручы оешма
	Документның гамәлдә булу вакыты 




	1
	2
	3
	4

	1.
	Гражданның янгын, һәлакәт, табигый бәла-каза, кораллы милләтара (этносара) нигазлар, башка гадәттән тыш хәлләр аркасында ашы-гыч социаль хезмәтләр күрсәтүгә мохтаҗлыгы турында мәгълүматлар 
	медицина, мәгариф оешмалары, эчке эшләр органнары, җирле үзидарә органнары, балигъ булмаганнар эшләре буенча комиссияләр, гадәттән тыш хәлләрне кисәтү һәм бетерү өлкәсендә идарә итү органнары,   Федераль миграция хезмәтенең Татарстан Республикасы буенча идарәсенә караган территориаль орган
	ашыгыч социаль хез-мәт(ләр) күрсәтүдән  файда-ланганга кадәр 

	2.
	Гражданның шәхесен таныклый торган документ (булганда) 
	Федераль миграция хезмәтенең территориаль органы, хәрби комиссариат бүлеге, Россия Федерациясе Тышкы эшләр министрлыгының Консуллык департаменты, граждан хәле актларын язу органы, чит ил дәүләтенең компетентлы орган-нары яки законнар нигезендә шәхесне таныклый торган документ бирергә вәкаләтле  башка органнар
	законнар нигезендә


5.1.2. Бу Тәртипнең 5.1.1 нче пунктындагы таблицаның 1 нче пунктында күрсәтелгән документларны социаль хезмәтләр күрсәтү белән тәэмин итүче ала, шул исәптән ведомствоара мәгълүмати хезмәттәшлек итү кысаларында (социаль хезмәтләр күрсәтү белән тәэмин итүче һәм ашыгыч социаль хезмәтләр күрсәтүгә мохтаҗлык турында мәгълүматлары булган оешма әлеге хезмәттәшлектә катнашкан очракта). Бу вакытта социаль хезмәтләр күрсәтүдән файдаланучы әлеге документларны үз инициативасы буенча кертергә хокуклы. Бу Тәртипнең 5.1.1 нче пунктындагы таблицаның 2 нче пунктында күрсәтелгән документ социаль хезмәтләр күрсәтүдән файдаланучы тарафыннан кертелә (ул социаль хезмәтләр күрсәтүдән файдаланучыда булганда).
5.2. Социаль хезмәтләрне бушлай йә түләүле яки өлешчә түләүле нигездә күрсәтү кагыйдәләре
5.2.1. Ашыгыч социаль хезмәтләр бушлай күрсәтелә.

5.3. Татарстан Республикасында социаль хезмәтләр күрсәтү белән тәэмин итүчеләр эшчәнлегенә карата таләпләр
5.3.1. Социаль хезмәтләр күрсәтүнең ярымстационар формасында социаль хезмәтләр күрсәтү түбәндәге гамәлләрне үз эченә ала:
1) гражданнан гариза кабул итү һәм гражданның ашыгыч социаль хезмәтләр күрсәтүгә мохтаҗлыгы турында медицина, мәгариф оешмаларыннан яки социаль хезмәтләр күрсәтү системасына керми торган башка оешмалардан мәгълүмат алу;
2) социаль хезмәт күрсәтүнең ярымстационар формасында ашыгыч социаль хезмәтләр күрсәтү тәртибе, аларны күрсәтү вакытлары һәм шартлары турында хәбәр итү; 
3) социаль хезмәт күрсәтүнең ярымстационар формасында ашыгыч социаль хезмәтләр  күрсәтү турында карар кабул итү өчен кирәкле документларны кабул итү тәртибен аңлату;

4) социаль хезмәт күрсәтүнең ярымстационар формасында ашыгыч социаль хезмәтләр күрсәтү турында карар кабул итү өчен кирәкле тапшырылган документларны анализлау һәм социаль хезмәтләр күрсәтүдән файдаланучыга социаль хезмәт күрсәтүнең ярымстационар формасында ашыгыч социаль хезмәтләр күрсәтү хакында карар йә социаль хезмәт күрсәтүнең ярымстационар формасында ашыгыч социаль хезмәтләр күрсәтүдән баш тарту турында карар кабул итү;
5) хезмәтләр күрсәтүдән файдаланучыга социаль хезмәт күрсәтүнең ярымстационар формасында ашыгыч социаль хезмәтләр күрсәтү;

6) ашыгыч социаль хезмәтләр күрсәтүдән файдаланучы имзасы белән таныклана торган социаль хезмәт күрсәтүнең ярымстационар формасында ашыгыч социаль хезмәтләр күрсәтү турында акт төзү;
7) бу Тәртипнең 1.6 нчы пунктында күздә тотылган нигезләр барлыкка килүгә бәйле рәвештә, социаль хезмәт күрсәтүнең ярымстационар формасында ашыгыч социаль хезмәтләр күрсәтүне туктату.
5.3.2. Ашыгыч социаль хезмәтләр күрсәтү, ашыгыч социаль хезмәт күрсәтү эчтәлеге һәм күләме турында карар социаль хезмәтләр күрсәтү белән тәэмин итүче тарафыннан кабул ителә.
5.3.3. Ашыгыч социаль хезмәтләр күрсәтүдән баш тарту өчен нигез булып ашыгыч социаль хезмәтләр күрсәтү турында карар кабул итү өчен дөрес булмаган мәгълүмат кертү тора.
Ашыгыч социаль хезмәтләр күрсәтүдән баш тарту, аның сәбәбен күрсәтеп, язма рәвештә рәсмиләштерелә.
5.3.4. Бу Тәртипнең 5.3.1 нче пунктындагы 1 – 4 нче пунктчаларда каралган гамәлләрне тормышка ашыру вакыты гариза кергән вакыттан 15 минуттан артмаска тиеш.
5.3.5. Ашыгыч социаль хезмәтләр күрсәтүне раслау булып, бу  хезмәтләрне күрсәтүдән файдаланучы һәм аларны күрсәтү белән тәэмин итүче турындагы, күрсәтелгән ашыгыч социаль хезмәтләрнең  төрләре, вакытлары, датасы һәм аларны күрсәтү шартлары хакындагы мәгълүматларны үз эченә алган ашыгыч социаль хезмәтләр күрсәтү турында акт тора.
Ашыгыч социаль хезмәтләр күрсәтү турында акт төзү вакыты социаль хезмәтләр күрсәтүдән файдаланучыга социаль хезмәт күрсәтүнең ярымстационар формасында ашыгыч социаль хезмәтләр күрсәтелгән көннән 1 эш көненнән артмаска тиеш.
5.3.6. Социаль хезмәтләр күрсәтүдән һәр файдаланучыга аңа социаль хезмәт күрсәтү өчен кирәкле документлар күчермәләре, ашыгыч социаль хезмәтләр күрсәтү турында акт кертелә торган шәхси эш формалаштырыла.

Социаль хезмәтләр күрсәтү белән тәэмин итүче  социаль хезмәтләр күрсәтүдән файдаланучыларның шәхси эшләрен; ашыгыч социаль хезмәтләр күрсәтүдән файдаланучыларны исәпкә алу журналларын (еллар буенча) исәпкә алуны һәм саклауны гамәлгә ашыра.

5.3.7. Социаль хезмәт күрсәтүнең ярымстационар формасында социаль хезмәтләр күрсәтү социаль хезмәтләр күрсәтүдән файдаланучылар өчен керә алырлык  булулары турындагы һәм санитария нормаларына һәм кагыйдәләренә, хезмәтне саклауның һәм янгынга каршы куркынычсызлыкның норматив таләпләренә туры килүе хакындагы; коммуналь-көнкүреш хезмәте күрсәтү чаралары һәм телефон элемтәсе белән тәэмин ителү турындагы законнар таләпләренә җавап бирүче бинада (биналарда) яки урыннарда гамәлгә ашырылырга тиеш.

5.3.8. Бу Тәртипнең V бүлеген җайга салу Татарстан Республикасы территориясендә урнашкан гаиләгә һәм балаларга социаль ярдәм күрсәтү үзәкләрендә, халыкка социаль хезмәт күрсәтү буенча комплекслы үзәкләрнең гаиләгә һәм балаларга социаль ярдәм күрсәтү бүлекләрендә социаль хезмәт күрсәтүнең ярымстационар формасында социаль хезмәтләр күрсәтүдән файдалануга кагыла.

5.4. Социаль хезмәтләр күрсәтү стандарты 

5.4.1. Ашыгыч социаль хезмәтләр күрсәтү исемнәре, тасвирламасы һәм аларны күрсәтү күләмнәре, ашыгыч социаль хезмәтләр күрсәтү нәтиҗәләрен бәяләү һәм аларның сыйфаты күрсәткечләре бу Тәртипкә теркәлгән 4 нче кушымтада китерелә.

5.4.2. Ашыгыч социаль хезмәтләр күрсәтү социаль хезмәтләр күрсәтүдән файдаланучының мохтаҗлыгы белән бәйләнгән вакытларда социаль хезмәтләр күрсәтүнең индивидуаль программасын төземичә һәм социаль хезмәтләр күрсәтү турында шартнамә төземичә гамәлгә ашырыла.
5.4.3. Ашыгыч социаль хезмәтләр күрсәтүне финанслауның җан башына нормативы ел саен Татарстан Республикасы Министрлар Кабинеты тарафыннан билгеләнә.
5.4.4. Ашыгыч социаль хезмәтләр күрсәткәндә «Россия Федерациясендә гражданнарга социаль хезмәт күрсәтү нигезләре турында»  2013 ел, 28 декабрь,    ФЗ-442 нче Федераль законның 19 статьясындагы 4 нче пункт нигезендә инвалидлар һәм, тереклек эшчәнлекләрендәге чикләүләрне исәпкә алып, башка затлар өчен социаль хезмәтләр күрсәтүдән һәркем файдалана алу шартлары тәэмин ителергә тиеш.

